
Հաշվետու ժամանակաշրջանում «Ֆրանս-հայկական մասնագիտական ուսումնական 

կենտրոն» հիմնադրամի (այսուհետ՝ ՖՀՄՈՒԿ) ողջ անձնակազմը հետամուտ է եղել, 

որպեսզի հաստատության գործունեությունն ընթանա շարունակական զարգացման և 

առաջընթացի ոգով: 

 

Ուսումնական գործունեություն է ծավալվել հետևյալ ուղղություններով. 

 

 

 Մասնագիտական կրթություն՝ 

ուսուցանվող երեք նախնական մասնագիտական (արհեստագործական) 

մասնագիտությունների գծով. խոհարարական գործ, կարի արտադրության 

տեխնոլոգիա, վարսավիրական գործ և զարդային դիմահարդարում, ինչպես 

նաև ատամնատեխնիկական գործ մասնագիտությունը հիմնական և 

միջնակարգ կրթության հիմքով: 

 

 Շարունակական կրթություն մեծահասակների համար՝ մասնագիտական 

կրթության ոլորտում նոր հմտություններ և կարողություններ ձեռք բերելու 

նպատակով: 

 

 

 Ֆրանկոֆոնիայի արժեքների զարգացում ՖՀՄՈՒԿ-ում իրականացված 

կրթական և մշակութային իրադարձությունների միջոցով: 

 ՎԱՐՉԱԿԱՆ ՄԱՍ 
 

 Գովազդ 

ՖՀՄՈՒԿ գործունեության մասին տեղեկատվության տարածումը տնօրինության 

կողմից ձեռնարկվել է դեռևս 2016-2017 ուսումնական տարվա սկզբից. 

- այց դպրոցներ, 

- միջոցառումների կազմակերպում և մասնակցություն փառատոնների, 

ցուցահանդեսների, 

- տեղեկատվական բուկլետների տարածում, 

- գովազդ հեռուստատեսությամբ, 

- լենդինգ էջի ստեղծում ինտերնետում, 

- գովազդ www.cooks.am էջում, 

- գովազդ ֆեյսբուքում, 

- բաց դռների օրեր վարպետության դասերի միջոցով: 
 

 Փոխադարձ այցեր, պատվիրակություններ 

Հաշվետու ժամանակահատվածում ՖՀՄՈՒԿ են այցելել հետևյալ 

պատվիրակությունները. 

- ՌԱՖ կազմակերպության անդամները՝ ՖՀՄՈՒԿ ՀԽ նախագահ պրն Լյուկա 

ՄԱՆԶԱՆԱՐԵՍԻ գլխավորությամբ, 

- ՖՀՄՈՒԿ ՀԽ անդամները, 

- Հայաստանում Ֆրանսիայի արտակարգ և լիազոր դեսպան Ժան-Ֆրանսուա 

Շարպանտիեի այցը, 

- Իլ-դը-Ֆրանս ակադեմիական շրջանի ռեկտոր, Փարիզի ակադեմիայի ռեկտոր, 

համալսարանների կանցլեր պրն Ժիլ ՊԵԿՈՒԻ այցը, 

- Հայաստանում Ֆրանսիայի նորանշանակ արտակարգ և լիազոր դեսպան 

Ժոնաթան ԼԱՔՈՏի այցը, 

- Ֆրանսիացի սենատոր պրն Անդրե ՖՐԱՍՍԱՅԻ այցը, 

- «Վեոլիա ՋՈՒՐ» ՓԲԸ գլխավոր տնօրեն պրն Քրիստիան ԼՖԵԻ այցը, 

- Հայաստանյան մի շարք դպրոցների տնօրենների այցեր: 

Նույն ժամանակահատվածում ՖՀՄՈՒԿ տնօրինությունը ներկա է գտնվել 

Հայաստանում Ֆրանսիայի դեսպանատանը կազմակերպված հետևյալ 

միջոցառումներին. 

- Ֆրանսիայի համը շաբաթվա շրջանակներում կազմակերպված գալա ընթրիք, 

- Ֆրանսիայի ազգային տոնի շրջանակներում կազմակերպված ընդունելություն: 

http://www.cooks.am/

 ՈՒՍՈՒՄՆԱԿԱՆ ՄԱՍ 

Ստորև ներկայացվում է 2017-2018 ուսումնական տարում ՖՀՄՈՒԿ-ում սովորողների 

թիվն ըստ մասնագիտությունների. 

2016-2017 ուսումնական տարվա համեմատությամբ՝ այս տարի նկատվել է 

ուսանողների թվի աճ 35 տոկոսով: 

Արձանագրվել է շատ բարձր ցուցանիշ՝ չնայած այն հանգամանքին, որ 2017-2018 

ուսումնական տարում Հայաստանում գործող բոլոր նախնական 

(արհեստագործական) կրթական ծրագիր իրականացնող հաստատություններում 

ուսումը դարձել է անվճար, ավելին՝ բարձրագույն ուսումնական 

հաստատություններում էլ վերոնշյալ ժամանակահատվածում առկա է եղել շուրջ 

11 000 թափուր տեղ: 

 

Այս ամենին էլ գումարվում է այն հանգամանքը, որ սկսած 2014 թվականից ՖՀՄՈՒԿ-

ում իրականացվում են կարճաժամկետ դասընթացներ մեծահասակների համար 

հաստատությունում գործող մասնագիտությունների գծով : 

 

Ինչ վերաբերում է խմբերում աղջիկ/տղա հարաբերակցությանը, ապա այն հետևյալն է.  

 

 
 

 Արտադրական պրակտիկա 

Հաշվետու ժամանակահատվածում ՖՀՄՈՒԿ-ը կնքել է 20 նոր արտադրական 

պրակտիկայի անցկացման պայմանագիր գործատուների հետ: 

Պաշտոնապես, հասատությունը համագործակցում է շուրջ 80 կազմակերպություն 

ների հետ: 

 

 Ավարտական քննություններ 

Պետական ամփոփիչ ստուգման կազմակերպումն ու անցկացումն իրականացվել են 

համաձայն ՀՀ ԿԳՆ սահմանված կարգի: Հանձնաժողովների նախագահները 

նշանակվել են կառավարման լիազոր մարմնի կողմից: Քննությունների ավարտին 

հանձնաժողովների նախագահները հաշվետվություն են ներկայացրել ՀՀ ԿԳՆ 

կատարված աշխատանքի վերաբերյալ: 

 

 

64% 

36% 

Աղջիկ/տղա հարաբերակցություն 

տղա աղջիկ 

Հաշվետու ժամանակաշրջանում ՖՀՄՈՒԿ-ի շրջանավարտների թիվը  հետևյալն է. 

 

Մասնագիտությունը Ուսման տևողությունը Շրջանավարտների թիվը 

Խոհարարական գործ 3 տարի 13 

Կարի արտադրության 

տեխնոլոգիա 

3 տարի 7 

Խոհարարական գործ 1 տարի 18 

Կարի արտադրության 

տեխնոլոգիա 

1 տարի 12 

Վարսավիրական արվեստ 

և զարդային 

դիմահարդարում 

1 տարի 8 

Ատամնատեխնիկական 

գործ 

2 տարի 3 

 

ԸՆԴԱՄԵՆԸ 

 
61 

 

N.B. Բացի 61 շրջանավարտից, 1 շահառու անցել է 9-ամսյա կարճաժամկետ 
դասընթաց, որին ուսումնառության ավարտին տրվել է վկայական: 
 

 Շարունակական կրթություն մեծահասակների համար՝ մասնագիտական 

կրթության ոլորտում նոր հմտություններ և կարողություններ ձեռք բերելու 

նպատակով: 

 

Համագործակցություն ԿԱԶԱ շվեյցարական հիմնադրամի հետ ՄԱԿ-ի Գերագույն 

հանձնակատարի գրասենյակի «Փախստականների ներգրավվում կրթության 

միջոցով» ծրագրի շրջանակներում : 

 

Հաշվետու ժամանակահատվածում թվով 19 սիրիահայ փախստական անցել են 

կարճաժամկետ դասընթացներ «Վարսավիրական գործ և զարդային 

դիմահարդարում» և «Կարի արտադրության տեխնոլոգիա» մասնագիտությունների 

գծով. 

Ծրագրի անվանումը Մասնագիտությունը 

«Կարի արտադրու-

թյան տեխնոլոգիա» 

«Վարսավիրական գործ 

և զարդային դիմահար-

դարում» 

Կարուձևի կարողություններ և հմտու-

թյունների տիրապետում-վերանորոգում 

Տևողությունը  (46 ժամ) 

5 շահառու 

13.04.2017-06.06.2017 

- 

Կարուձևի կարողություններ և հմտություն-

ների տիրապետում 

Տևողությունը    (90 ժամ) 

8 շահառու 

19.04.2017-20.07.2017 

- 

Վարսավիրական կարողություններ և հմտու-

թյունների տիրապետում 

Տևողությունը  (100 ժամ) 

- 6 շահառու 

16.05.2017-20.07.2017 

Ուսումնառության ավարտին ծրագրի շահառուներինտրվել է վկայական կենտրոնի կողմից:  

 

Մուլտիմեդիա սրահի շահագործում 

 

Կենտրոնում մուլտիմեդիա լսարանի շահագործումը նշանակալիորեն բարձրացրել է 

դասավանդման արդյունավետությունը՝ ըստ ուսանողների կարիքների և 

նպատակների: 

 

Սրահում ներդրված ծրագրի շնորհիվ՝ ուսանողներին հնարավորություն է ընձեռվել 

աշխատել աուդիո, վիդեո միջոցներով, ինքնուրույն կամ խմբակային եղանակով: 

 

Տեղեկատվության և կապի արդիականացված այս միջոցները նոր աշխատանքային 

թվային միջավայր են ստեղծել՝ դրանով իսկ նպաստելով ուսումնառության որակի 

բարձրացմանը: 

 

Շարունակական զարգացում 

 

Այս համատեքստում հաստատությունը շարունակում է ակտիվ քայլեր կատարել՝ 

ապագա էկոքաղաքացիներ կրթելու նպատակով ինչպես ներքոլեջային, այնպես էլ 

արտագնա միջոցառումների միջոցով: 

 

«Վտանգների վերլուծություն և հսկման կրիտիկական կետեր» հասկացությունը, որը 

հաճախ հանդիպում է ՎՎՀԿԿ /HACCP հապավմամբ, արդեն դարձել է մեր կենտրոնի 

խոհարարների մասնագիտական բառապաշարի մի մաս: 

Այս սիստեմով սննդի անվտանգության ուսուցումը թույլ է տալիս վերհանել սննդի 

ոլորտի վտանգները, կատարել վերլուծություն և կանխարգելիչ միջոցառումներ 

ձեռնարկել՝ վտանգները վերահսկելու նպատակով: 
 

Ստեղծվել են բազմաթիվ ուսումնառության նյութեր՝ շնորհիվ շարունակական 

վերապատրաստումների՝ տեղական և միջազգային գործընկերների հետ համատեղ: 
 

 

Միջոցառումներ 
 

ՖՀՄՈՒԿ-ը մշտապես ակտիվ մասնակցություն է ունենում տարաբնույթ 

միջոցառումների (Տե´ս «ՖՀՄՈՒԿՅԱՆ ԱԿՆԱՐԿՆԵՐ» թիվ 1, 2, 3, 4 համարները): 

 

Ֆրանկոֆոնիայի օրեր 2017 
 

 

Ավանդույթի համաձայն՝ այս տարվա միջոցառումը կրում էր հետևյալ խորագիրը. 

«Մասնագիտությունների խաչմերուկում»: ՖՀՄՈՒԿ-ը ներկայացրեց կենտրոնում 

գործող մասնագիտությունները ֆրանսիական ձևով՝ կազմակերպելով նաև 

վարպետության դասեր ՀՀ մի շարք դպրոցների աշակարտների և լայն հանրության 

համար:  

Հիմնական ցուցանիշներ 
 

3 մասնագիտություն նախնական (արհեստագործական) կրթության ոլորտում, 

1 մասնագիտություն միջին մասնագիտական կրթության ոլորտում: 
 

Սովորողների թիվը. 
 

139 սովորող բոլոր մասնագիտությունները ներառյալ, 19 շահառու կարճաժամկետ 

դասընթացներից: Ընդամենը՝ 158 շահառու : 
 

13 917 վաճառված ժամ 2017-2018 ուսումնական տարվա ընթացքում : 
  

Սովորողների բաշխումն ըստ ուսուցանվող մասնագիտությունների. 

 
 
 

Արտադրական պրակտիկա 

 
 

Պետական ավարտական քննությունների արդյունքներ 
 

Վարսավիրական արվեստ և զարդային դիմահարդարում-100 %, 

Կարի արտադրության տեխնոլոգիա -100 %,  

Խոհարարական գործ -100 %, 

Ատամնատեխնիկական գործ-100 % 

 
Կազմեց՝ Գոհար Գրիգորյանը 

ՖՀՄՈՒԿ հիմնադրամի տնօրեն 

4 մարտի, 2018 թվական 

45% 

22% 9% 

24% 

Մասնագիտություններ 

Խոհարարական գործ 

Կարի արտադրության տեխնոլոգիա 

Վարսավիրական գործ և զարդային դիմահարդարում 

Ատամնատեխնիկական գործ 

Ռեստորան; 25 

Նորաձևությա

ն սրահ; 9 

Գեղեցկության 

սրահ; 12 

Ատամնատեխ

նիկական 

լաբորատորիա

; 3 


